ՏԵՂԵԿԱՆՔ-ՀԻՄՆԱՎՈՐՈՒՄ
««ՀԻՎԱՆԴՈՒԹՅՈՒՆՆԵՐԻ ԿԱՆԽԱՐԳԵԼՈՒՄ ԵՎ ՎԵՐԱՀՍԿՈՒՄ» ՖԻՆԱՆՍԱՎՈՐՄԱՆ ԹԻՎ 5222-ԱՄ ՀԱՄԱՁԱՅՆԱԳՐԻ ՇՐՋԱՆԱԿՆԵ-

ՐՈՒՄ ՁԵՌՔ ԲԵՐՎԱԾ ԳՈՒՅՔԸ ՆՎԻՐԱԲԵՐԵԼՈՒ, ԻՐԱԿԱՆԱՑՎԱԾ ԱՇԽԱՏԱՆՔՆԵՐԻ ԱՐԺԵՔԻ ՉԱՓՈՎ ԿԱՆՈՆԱԴՐԱԿԱՆ ԿԱՊԻՏԱԼ 

ԱՎԵԼԱՑՆԵԼՈՒ, ԻՆՉՊԵՍ ՆԱԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
1․ Ընթացիկ իրավիճակը և իրավական ակտի ընդունման անհրաժեշտությունը. «Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի շրջանակներում ձեռք բերված գույքը նվիրաբերելու, իրականացված աշխատանքների արժեքի չափով կանոնադրական կապիտալ ավելացնելու, ինչպես նաև գույք ամրացնելու մասին» ՀՀ կառավարության որոշման ընդունումը պայմանավորված է 2018 թվականների ընթացքում Հայաստանի Հանրապետության առողջապահության նախարարության «Առողջապահական ծրագրերի իրականացման գրասենյակ» պետական հիմնարկի կողմից իրականացվող և Համաշխարհային Բանկի կողմից ֆինանսավորվող «Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի շրջանակներում ՀՀ Արարատի, Գեղարքունիքի և Սյունիքի մարզերում  բժշկական կենտրոնների համար ձեռք բերված բժշկական սարքավորումների և կահույքի, միաժամանակ կառուցված կամ հիմնանորոգված մասնաշենքերի նկատմամբ ՀՀ օրենսդրությամբ սահմանված կարգով համապատասխան իրավունքի սահմանման անհրաժեշտությամբ:
«Հիվանդությունների կանխարգելում և վերահսկում» թիվ 5222-ԱՄ վարկային համաձայնագիրը ստորագրվել է Հայաստանի Հանրապետության և Զարգացման Միջազգային ընկերակցության միջև 2013 թվականի հուլիսի 22-ին: Նշված Համաձայնագրի շրջանակներում տրամադրված վարկային միջոցների հաշվին արդիականացվում են ՀՀ մարզային և Երևանի բժշկական հաստատությունները, ինչպես նաև իրականացվում են լայնածավալ սքրինինգային ծրագրեր: 
Նախագծի նպատակն է ՀՀ օրենքով սահմանված կարգով որոշել ծրագրի շրջանակներում վարկային միջոցներով կառուցված/վերանորոգված շենքերի և գնված ապրանքների իրավական կարգավիճակը:  
Համաշխարհային Բանկի կողմից ֆինանսավորվող «Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի «Առանձին հիվանդանոցների արդյունավետության և որակի բարելավում» բաղադրիչի շրջանակներում ՀՀ մարզային բժշկական հաստատություններին տրամադրվել են բժշկական սարքավորումներ և կահույք, միաժամանակ այդ հաստատություններում իրականացվել են կապիտալ շինարարական աշխատանքներ: Վարկային ծրագրի շրջանակներում կազմակերպություններին հանձնած ապրանքները և կառուցված շենքերը հանձնվել են վերջիններիս օգտագործման իրավունքով` մինչև ՀՀ կառավարության համապատասխան որոշման ընդունումը:
Այսպիսով, Նախագծի 1-ին, 3-րդ և 5-րդ կետերով նախատեսված գույքը առաջարկվում է նվիրաբերել վարկային ծրագրի շրջանակներում արդիականացված Սևանի, Արտաշատի և Մեղրու բժշկական կենտրոններին: Միաժամանակ, նախատեսվում է Սևանի և Արտաշատի բժշկական կենտրոններում իրականացված շինարարական աշխատանքների արժեքի չափով (շինարարական արժեքը ներառում է նախագծանախահաշվային փաստաթղթերի մշակման, հեղինակային հսկողության, վերակառուցման կամ կառուցման, ինչպես նաև որակի տեխնիկական հսկողության արժեքները) ավելացնել կազմակերպությունների կանոնադրական կապիտալները:

Միաժամական, Նախագծով կարգավորվում է նաև Առողջապահության նախարարության կարիքների համար, այդ թվում նաև Պետական առողջապահական գործակալության համար, ձեռքբերված համակարգչային սարքավորումները սահմանված կարգով Առողջապահության նախարարությանը ամրացնելու հարցը:
Որոշման նախագիծը մշակվել է` հաշվի առնելով շահառու կազմակերպությունների ենթակայության և հանձնած ապրանքների հետագա նպատակային նշանակությամբ օգտագործման հանգամանքը վերահսկելու հնարավորությունը: Ըստ այդմ` առաջնորդվելով Հայաստանի Հանրապետության առողջապահության բնագավառում ներկայում իրականացվող քաղաքականության սկզբունքներով և գործող օրենսդրությամբ, որոշվել է Սևանի և Արտաշատի բժշկական կենտրոններում իրականացված շինարարական աշխատանքների արժեքի չափով ավելացնել ընկերության կանոնադրական կապիտալը, իսկ ծրագրի շրջանակներում գնված ապրանքները նվիրաբերել փակ բաժնետիրական ընկերության կարգավիճակ ունեցող բժշկական կազմակերպություններին:
Կանոնադրական կապիտալի ավելացման պարագայում բժշկական կենտրոնների մոտ չի առաջանում որևէ հարկային պարտավորություն, միաժամանակ, գույքի նվիրաբերության հետ կապված կիրառվում են «Հարկային օրենսգրքի» 109 հոդվածի 4-րդ մասի ա/ ենթակետով սահմանված նորմերը:
2․ Առաջարկվող կարգավորումների բնույթը. Առաջարկված ՀՀ կառավարության որոշման նախագծի ընդունմամբ վարկանին ծրագրի շրջանակներում գնված և շահառուների օգտագործմանը հանձնած գույքը, կնվիրաբերվի վերջիններիս:  
3․ Ակնկալվող արդյունքը. ՀՀ կառավարության որոշման նախագծի ընդունումը կնպաստի վարկային ծրագրի շրջանակներում կառուցված շենքերի և ձեռք բերված ապրանքների պահպանմանը ու նպատակային նշանակությանը համապատասխան շահագործմանը: 
4․ Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ առողջապահության նախարարության «Առողջապահական ԾԻԳ» պետական հիմնարկի կողմից:
ՏԵՂԵԿԱՆՔ
«ՀԻՎԱՆԴՈՒԹՅՈՒՆՆԵՐԻ ԿԱՆԽԱՐԳԵԼՈՒՄ ԵՎ ՎԵՐԱՀՍԿՈՒՄ» ՖԻՆԱՆՍԱՎՈՐՄԱՆ ԹԻՎ 5222-ԱՄ ՀԱՄԱՁԱՅՆԱԳՐԻ ՇՐՋԱՆԱԿՆԵ-

ՐՈՒՄ ՁԵՌՔ ԲԵՐՎԱԾ ԳՈՒՅՔԸ ՆՎԻՐԱԲԵՐԵԼՈՒ, ԻՐԱԿԱՆԱՑՎԱԾ ԱՇԽԱՏԱՆՔՆԵՐԻ ԱՐԺԵՔԻ ՉԱՓՈՎ ԿԱՆՈՆԱԴՐԱԿԱՆ ԿԱՊԻՏԱԼ 

ԱՎԵԼԱՑՆԵԼՈՒ, ԻՆՉՊԵՍ ՆԱԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի շրջանակներում ձեռք բերված գույքը նվիրաբերելու, իրականացված աշխատանքների արժեքի չափով կանոնադրական կապիտալ ավելացնելու, ինչպես նաև գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեներում ծախսերի և եկամուտների  ավելացում կամ նվազեցում տեղի չի ունենա:

Տ Ե Ղ Ե Կ Ա Ն Ք
«ՀԻՎԱՆԴՈՒԹՅՈՒՆՆԵՐԻ ԿԱՆԽԱՐԳԵԼՈՒՄ ԵՎ ՎԵՐԱՀՍԿՈՒՄ» ՖԻՆԱՆՍԱՎՈՐՄԱՆ ԹԻՎ 5222-ԱՄ ՀԱՄԱՁԱՅՆԱԳՐԻ ՇՐՋԱՆԱԿՆԵ-

ՐՈՒՄ ՁԵՌՔ ԲԵՐՎԱԾ ԳՈՒՅՔԸ ՆՎԻՐԱԲԵՐԵԼՈՒ, ԻՐԱԿԱՆԱՑՎԱԾ ԱՇԽԱՏԱՆՔՆԵՐԻ ԱՐԺԵՔԻ ՉԱՓՈՎ ԿԱՆՈՆԱԴՐԱԿԱՆ ԿԱՊԻՏԱԼ 

ԱՎԵԼԱՑՆԵԼՈՒ, ԻՆՉՊԵՍ ՆԱԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի շրջանակներում ձեռք բերված գույքը նվիրաբերելու, իրականացված աշխատանքների արժեքի չափով կանոնադրական կապիտալ ավելացնելու, ինչպես նաև գույք ամրացնելու մասին» Հայաստանի Հանրապետության կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:

  ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                    ԱՐՍԵՆ ԹՈՐՈՍՅԱՆ
